ՏԵՂԵԿԱՆՔ-ՀԻՄՆԱՎՈՐՈՒՄ

«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման

Իրավական ակտի ընդունման անհրաժեշտությունը
  	Իրավական ակտի ընդունման նպատակն է թույլատրել «Ճանապարհային դեպարտամենտ» պետական ոչ առևտրային կազմակերպությանը փոփոխություն կատարել  «Ճանապարհային դեպարտամենտ» ՊՈԱԿ-ի և «ԱյԱրԴի Ինջինիերինգ» սահմանափակ պատասխանատվությամբ ընկերության միջև 04.03.2020թ. կնքված Հյուսիս-հարավ  ճանապարհային միջանցքի  ներդրումային ծրագիր-Ծրագիր 3-ի շրջանակներում վերակառուցվող  Մ-1‚ Երևան-Գյումրի-Վրաստանի սահման միջպետական նշանակության ավտոմոբիլային ճանապարհի Լանջիկ-Գյումրի ճանապարհահատվածի  շինարարական աշխատանքների  տեխնիկական հսկողության խորհրդատվական  ծառայությունների մատուցման թիվ RA/CS/SSS/01 պայմանագրում՝ պայմանագրի գործողության ժամկետը երկարաձգելով 2 ամսով:

	Կարգավորման հարաբերությունների ներկա վիճակը և առկա խնդիրները.
Հյուսիս-հարավ ճանապարհային միջանցքի ներդրումային ծրագիր-Ծրագիր 3-ի (այսուհետ՝ Ծրագիր) շրջանակներում իրականացվում են Մ-1‚ Երևան-Գյումրի-Վրաստանի սահման միջպետական նշանակության ավտոմոբիլային ճանապարհի Լանջիկ-Գյումրի ճանապարհահատվածների շինարարական աշխատանքները:
 «Ճանապարհային դեպարտամենտ» ՊՈԱԿ-ի և «ԱյԱրԴի Ինջինիերինգ» ՍՊԸ միջև 04.03.2020թ. կնքվել է Հյուսիս-հարավ  ճանապարհային միջանցքի  ներդրումային Ծրագիր-Ծրագիր 3-ի շրջանակներում վերակառուցվող  Մ-1‚ Երևան-Գյումրի-Վրաստանի սահման միջպետական նշանակության ավտոմոբիլային ճանապարհի Լանջիկ-Գյումրի ճանապարհահատվածի  շինարարական աշխատանքների  տեխնիկական հսկողության խորհրդատվական ծառայությունների մատուցման թիվ RA/CS/SSS/01 պայմանագիրը (այսուհետ՝ Պայմանագիր) 9 ամիս ժամկետով՝ մինչև 18․07․2020թ., այն հաշվարկով, որ մինչ այդ հնարավոր կլինի կնքել պայմանագիր միջազգային մրցույթի արդյունքում հաղթող ճանաչված խորհրդատու կազմակերպության հետ:
Հաշվի առնելով, որ միջազգային մրցույթի իրականացման և ավարտման համար անհրաժեշտ էր լրացուցիչ ժամանակ ՀՀ կառավարության 2021 թվականի  հունվարի 27-ի N 106-Ա որոշմամբ «Ճանապարհային դեպարտամենտ» պետական ոչ առևտրային կազմակերպությանը թույլատրվել է փոփոխություն կատարել Պայմանագրում՝ Պայմանագրի գործողության ժամկետը երկարաձգելով 7 ամսով, մինչև միջազգային մրցույթի արդյունքում նոր ինժեներական (տեխնիկական հսկողություն իրականացնող) կազմակերպության ներգրավվումը: 
Ներկայում միջազգային խորհրդատուի ընտրության մրցութային գործընթացը ընթացքում է, որը ձգձգվում է ֆինանսավորող վարկային կազմակերպության՝ Եվրոպական ներդրումային բանկի հետ լրացուցիչ քննարկումների անհրաժեշտությամբ պայմանավորված: Արդյունքում ակնհայտ է, որ  պայմանագրային բանակցությունների, անգործության ժամկետի սահմանման,  պայմանագրի շնորհման  ու կնքման գործընթացների իրականացման համար կպահանջվի ևս 2 ամիս և միջազգային մրցույթի արդյունքում պայմանագրի մեկնարկը իրատեսական հաշվարկի դեպքում հնարավոր կլինի ապահովել 2021թ. մայիս ամսին։
Ստեղծված իրավիճակում‚ կողմերից անկախ գործոնների ազդեցությամբ պայմանավորված‚ Պայմանագրի գործողության ժամկետի երկարաձգման անհրաժեշտություն է առաջանում, ուստի  Ծրագրի բնականոն ընթացքը և շինարարական աշխատանքների շարունակականությունն ապահովելու նպատակով նախագծով առաջարկվում է «Ճանապարհային դեպարտամենտ» ՊՈԱԿ-ին թույլատրել Պայմանագրում կատարել փոփոխություն՝ այն երկարաձգելով 2 ամիս ժամկետով, որի ընթացքում հնարավոր կլինի  միջազգային մրցույթի արդյունքում նոր Ինժեների ներգրավվումը։
Հավելենք, որ Պայմանագրի 2 ամսով երկարաձգումը լրացուցիչ ֆինանսական ծախսեր չի առաջացնում:
 
[bookmark: _GoBack] Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և  ՀՀ 2021 թվականի պետական բյուջեի եկամուտներում և ծախսերում փոփոխություններ չի առաջացնում: 


Նախագծի ընդունման ակնկալվող արդյունքը
Նախագծի ընդունման արդյունքում Ծրագրի շրջանակներում վերակառուցվող Լանջիկ-Գյումրի ճանապարհահատվածի շինարարական աշխատանքների նկատմամբ տեխնիկական հսկողության ծառայությունների մատուցման 2020թ. մարտի 4-ին կնքված թիվ RA/CS/SSS/01 պայմանագրի ժամկետը 2 ամսով կերկարաձգվի, ինչը կապահովվի շինարարական աշխատանքների շարունակականությունը և Ծրագրի բնականոն ընթացքը:





























